
Vedkomande høyring - Hardangerfjordforskriften - tilbakemelding frå
Kystverket

Vi viser til brev av 8. februar 2013 om høyring av forslag til særskilde krav til 
akvakulturrelatert verksemd i Hardangerfjorden inkludert Langenuen, den såkalla 
”Hardangerfjordforskriften”.

Det går fram av § 5 i forskriftsforslaget at det ikkje er tilgong til å gje løyve til 
etablering eller utviding av lokalitetar i Hardangerfjorden. Vidare går det fram av 
høyringsbrevet at det pr. i dag er ein ståande biomasse som overstig den 
maksimale biomasse på 50.000 tonn, anslått til omlag 11%. Overstigande 
biomasse må derfor næringa finne plass til i anlegg utanfor Hardangerfjorden. Dette
vil venteleg medføre auking av nye lokalitetar, eller at eksisterande lokalitetar 
søkast utvida.

Kystverket har i den samanheng registrert ei viss auke i etablering av nye, og 
utviding av eksisterande lokalitetar, hovudsakleg i Hordaland. I mange tilfelle gjeld 
det i område med stor trafikk på sjøen; både i hovudleder og andre viktige farleder.

Kystverket finn grunn til å tru at ein konsekvens av forslaget er at når biomasse og 
anlegg skal ut av Hardangerfjorden, vil det skape ytterlegare press i ytre kyststrøk 
med tanke på nyetablering og utviding av anlegg.  Ei slik utvikling kan skape 
utfordringar når det gjeld å ivareta sikker ferdsel på sjøen.  

Med helsing

Kirsti L. Slotsvik Per Jan Osdal
kystdirektør Assisterende kystdirektør 

